
sunflower varieties with superior oil content. As a result, this research opens new

avenues for improving food security, enhancing agricultural productivity, and

contributing to the advancement of biotechnological applications in plant breeding

CTLA-4 GENI POLIMORFIZMILARI VA QANDLI DIABETNI ERTA

E-mail: zuxriddinsaidov622@gmail.com

Annotatsiya: 1-turdagi qandli diabet (1TQD) insulin ishlab chiqaruvchi beta
hujayralarining yo‘qolishi bilan yuzaga keladigan autoimmun kasallikdir. 1TQD
rivojlanishiga genetik va atrof-muhit omillari ta'sir qiladi, bunda immun tizimining
noto‘g‘ri ishlashi muhim rol o‘ynaydi. CTLA-4 geni immun tizimining faoliyatini
boshqarib, autoimmun kasalliklar, jumladan 1TQDda ham ishtirok etadi. CTLA-4
polimorfizmlari i1mmun tizimidagi o‘zgarishlarga olib kelib, kasallikning
rivojlanishiga ta'sir ko‘rsatishi mumkin. Ushbu tadqiqotlar natijasida CTLA-4
polimorfizmlarining autoimmun kasalliklar, ayniqgsa, 1-turdagi qandli diabetning
rivojlanishidagi o‘rni va ahamiyati to‘g‘risida chuqurroq tushunchaga ega bo‘lish
mumkin. CTLA-4 polimorfizmlarining diagnostik marker sifatida ishlatilishi,

gandli diabetni erta aniqlash va kasallikning oldini olish uchun yangi
yondashuvlarni 1shlab chiqishga yordam beradi. Shuningdek, genetik tahlil
usullari, masalan, PCR va sekvenatsiya texnologiyalari, CTLA-4 polimorfizmlarini
aniqlash va tahlil qilishda samarali qo‘llaniladi, bu esa genetik asosli
tashxislashning aniqligini oshiradi.

Kalit so’zlar: CTLA-4, 1TQD, PCR, polimorfizm, autoimmune, T-
lymphocyte.

Qandli diabet, aynigsa, I-turdagi gandli diabet (1TQD), surunkali
autoimmun kasallik bo‘lib, insulin ishlab chigaruvchi beta hujayralarining immun
tizimi tomonidan hujumga uchrashi natijasida rivojlanadi. Ushbu kasallikning
rivojlanishiga genetik va atrof-muhit omillari birgalikda ta'sir ko‘rsatadi. Immun
tizimining noto‘g‘ri faoliyati autoimmun reaktsiyalarni keltirib chiqaradi, bu esa
beta hujayralarini yo‘q qiladigan jarayonlarni boshlaydi. 1-turdagi qandli
diabetning rivojlanishida genetik omillar muhim rol o‘ynaydi, shu jumladan,
immun tizimining tartibga solishida ishtirok etuvchi genlar, masalan, CTLA-4
geni. CTLA-4 (Cytotoxic T-lymphocyte-associated protein 4) geni immun
tizimining faoliyatini boshqaradigan va T-hujayralarining faoliyatini cheklovchi
muhim regulator sifatida tanilgan [2]. Bu genning polimorfizmlari (genetik
o‘zgarishlari) immun javobning muvozanatini buzishi mumkin, bu esa autoimmun
kasalliklar, jumladan I-turdagi gandli diabetning rivojlanishiga olib kelishi
mumkin. CTLA-4 polimorfizmlarining tashxisi, kasallikning rivojlanishini erta
bosqichlarda aniglashga yordam berishi mumkin, bu esa davolash strategiyalarini
yanada samarali qilish imkonini yaratadi. CTLA-4 geni 2q33 xromosomasida
joylashgan va 4 ta ekzon hamda 3 ta introndan tashkil topgan [4]. CTLA-4
polimorfizmlari, xususan +49A/G bitta nukleotid polimorfizmi (SNP), immun
tizimining muvozanatini buzishi va shunday qilib, 1-toifa diabetning rivojlanishiga
ta'sir ko‘rsatishi mumkin [1]. Ushbu polimorfizmning natijasida adeninni guanin
bilan almashtirish yuz berib, ogsilning aminokislotalar ketma-ketligida 17-
pozitsiyada treoninni alanin bilan almashtirishga olib keladi. Bu o‘zgarishlar, oz
navbatida, immun javobni boshqarish va otoimmun jarayonlarni rivojlantirishda
muhim ahamiyatga ega. CTLA-4 polimorfizmlarining aniqlash uchun PCR
(Polymerase Chain Reaction) va sekvenatsiya texnologiyalari samarali qo'llaniladi.
PCR yordamida CTLA-4 genining ma'lum polimorfizmlari aniglanib, ularning
mavjudligi yoki yo'qligi tahlil gilinadi. Sekvenatsiya texnologiyalari esa genetik
materialni yuqori aniqlikda tahlil qilish, bu esa polimorfizmlarni aniqroq va
ishonchli aniglashda yordam beradi. Bu texnologiyalar qandli diabetning
diagnostikasini yanada samarali qilishga va ilgari mavjud bo'lmagan genetik

omillarni aniqlashga imkon yaratadi [3].

Genetik tahlillarni amalga oshirish orqali, CTLA-4 polimorfizmlarining roli
va ahamiyatini tushunish, 1TQD rivojlanishining molekulyar mexanizmlarini
aniqlashda muhimdir. Bu usullar yordamida kasallikni erta aniglash va profilaktika
strategiyalarini ishlab chiqish mumkin. Agar CTLA-4 polimorfizmlari mavjud
bo'lsa, ular immun tizimining noto'g'ri i1shlashiga sabab bo'lib, beta hujayralariga
qarshi hujumlarni boshlashi mumkin. Shuning uchun, bu polimorfizmlar gandli
diabetni erta aniqglash va uning rivojlanishini oldini olish uchun potentsial
diagnostik marker sifatida ishlatilishi mumkin.

Annotatsiya: Jigar va buyrak funksiyasi, shuningdek, yallig‘lanish
markerlari (IL-6, TNF-a), aynigsa surunkali kasalliklarda, masalan, qandli
diabetda, organizmning sog‘lom holatini baholashda muhim ahamiyatga ega. Bu
parametrlarda yuzaga kelgan o‘zgarishlar organizmdagi metabolik va immunologik
jarayonlarning disfunktsiyasini ko‘rsatadi. So‘nggi yillarda Carthamus tinctorius
L. o‘simligi va uning biologik faol moddalarining bu organlar va yallig‘lanish
markerlaridagi ta’siri o‘rganilmoqda. Ushbu maqolada, Carthamus tinctorius L.
o‘simligining jigar, buyrak funksiyasi va IL-6, TNF-a kabi yallig‘lanish
markerlaridagi potentsial ta’siri ilmiy asoslangan natijalar yordamida tahlil
qilinadi.

